
Ole a le uiga ole Depression?

E tusa male 9 pasene o tagata ole Unaite 

Satete o Amerika e maua ile depression. 

Ae faafetai i su’esu’ega faatino ua mafai ai 

ona maua vailaau ma togafitiga e pei o 

“faatalatalanoga”, ua maua ai se 

fesoasoani. Ole to’atele o tagata latou te 

le iloa e mafai ona togafiti le depression. 

Afai ua maua oe poo se tasi e pele ia te oe 

i auga nei ole: faanoanoa, le mautonu, le 

maumanatu, lelavā, faigata ona moe, 

tausami so’o, le fiafia ma iai taimi e 

mafaufau ai ile oti, ona aoga lea o 

faamatalaga ole nei pepa ete malamalama 

ai ile depression ma amata loa ona saili se 

fesoasoani mo oe ma nisi e pele ia te oe. 

O Ituaiga o Depression

E tolu lava vaaiga ole nei ma’i o le 

depression, e pei lava o isi gasegase e pei 

ole ma’i fatu. O ituaiga nei e tolu:

Faanoanoaga Tuga ole Mafaufau (Major 

Depression) e faaali ane i vaaiga nei e pei 

ole lē mafai ona faigaluega, faimeaaoga, 

tausami, ma  fiafia ile olaga. E mafai ona 

faatasi ona tupu ile olaga ole tagata ae e 

iai foi taimi e tupu so’o ai lea gasegase.

Ose tasi vaaiga e le ogaoga tele ole 

faanoanoa mamafa ole mafaufau e taua 

ole dysthymia. E aofia ai ni auga e umi 

lava se taimi o iai ile tagata ae le faigata 

tele e pei ole major depression. E mafai 

ona le fiafia ma le lelei ai lagona ole 

tagata. Ole to’atele o tagata e maua ile  

dysthymia e ono osofaia foi ile major 

depression ise taimi o latou olaga. 

O leisi ituaiga depression e taua ole 

bipolar disorder, poo le manic-depressive. 

E lē ta’atele le ituaiga lenei, a’o ona auga 

ole fesuiai matuia o lagona: maualuga 

(mania) ma maualalo (depression). E iai 

taimi e matuā vave lava nei fesuiaiga, a’o 

le tele o taimi e suisui malie. Afai loa ua 

iai le tagata ile taamilosaga ole depression 

ona iai lea o auga uma ole tagata ua 

maua ile major depression (lows). Afai ae 

o’o le tagata ile manic cycle (highs), ona 

topetope lea o lana tautala ma tele ana 

tala e fai, ma e lagona foi le tele o lona 

malosi. Ole Mania e aafia ai mafaufauga, 

faamasinoga ma le amioga talafeagai 

faaletagata ma e ono tutupu mai ai ni 

faafitauli ma faamāina ai lē ua aafia.  Ose 

faataitaiga, ole ua aafia e ono manatu o ia 

ose tagata ta’uta’ua, tele ana tupe ma 

faatino ai loa ni faaiuga tau pisinisi le 

talafeagai pe faatino foi ni mafutaga 

faafaiaiga le talafeagai. Afai ae le togafitiina 

le ma’i lenei ole mania, e ono faateteleina le 

faigata ma iu atu ai ile isi fa’ama’i ole 

mafaufau e ta’ua ole schizophrenia.   

Mafuaaga ole Faanoanoa 
Mamafa ole Mafaufau 

Fai mai nisi tagata suesue ole depression e 

sosolo ile toto ole aiga. O isi ua faapea mai 

ole tele ole popole vale ole mafaufau i 

mataupu ole aiga, aoga poo le maliu o se 

tasi e pele ile loto e mafua ai. E faapea foi 

ma tagata e maualalo la latou lava vaai iai 

latou lava, ma e manatu leaga foi i nisi 

tagata, poo se tagata foi e faitio ma ita atu i  

nisi tagata, o latou nei e ono maua ile 

depression. Ua faaali mai fo’i e tagata 

suesue faamaumauga e faapea, o tagata e 

maua i nisi gasegase e pei ole ma’i fatu poo 

le kanesa e ono mafua mai ai foi le 

depression. E matou te talitonu o mafuaaga 

ole depression ose tuufaatasiga lea o auga 

faaletoto, mafaufau, agaga ma le 

siosiomaga. 

Suesuega o Mafuaaga ma 
Togafitiga



Ole sitepu muamua lava ile sailia ose 

togafiti lelei mo le depression ole faatino 

lea ose suesuega fa’aletino e se fomai. Ole 

sailiga o mafuaaga e aofia ai se 

tuufaatasiga o lou tala faasolopito faale-

soifuamaloloina --- poo anafea na amata 

ai ona faalogoina auga, ole umi talu ona 

lagona auga, ole matuia o ia auga, sa 

lagona muamua ia auga ele tagata ma’i, 

afai sa lagona muamua ele ma’i, sa 

togafiti, a’o a fo’i togafitiga sa faatino. Ole 

a fesiligia foi e le fomai pe taumafa ava 

malosi ma tapa’a le ma’i, ma e fesiligia foi 

le ma’i pe iai ni ona manatu ile pule ile ola 

ma le oti. 

E faaopopo atu foi i fesili e sailia ai le 

talafaasolopito faasoifuamaloloina ole ma’i 

ia fesili pe faamata e iai nisi tagata ole 

aiga e maua ile depression, pe sa 

togafitia, atoa ai ma togafitiga sa faatino, 

ma togafitiga sa aoga ma maua ai se 

maloloina lelei.   

E faaiu lava le suesuega o mafuaaga ise 

sailiga ole soifua maloloina ole mafaufau, 

e faamautu ai pe ua afaina le tautala, 

faagasologa o mafaufauga, ae pe ua aafia 

foi le mafaufau ile loto galo e pei ona 

masani ai tagata ua maua ile ma’i ole 

depression ma le major depression. 

O ou Aia Tatau

E tele ou aia tatau pe a avea oe ma 

gasegase ale vaega o soifua maloloina ole 

mafaufau. O nisi o ia aia tatau e aofia ai le 

aia tatau e faatino ai le auaunaga mo oe 

ise tulaga aloaia ma le talafeagai; ole aia 

tatau e maua ai vailaau ma faatino ai le 

auaunaga ise taimi talafeagai; ole aia 

tatau e te maua ai faamatalaga e uiga ini 

aafiaga e maua mai i vailaau o lo’o e 

faaaogaina ma pe iai nisi vailaau e mafai 

ona e faaaogaina. 

Filifiliga o Togafitiga

E faalagolago lava le filifiliga o togafitiga 

ile iuga o suesuega o mafuaaga. E tele ni 

ituaiga vailaau e fesoasoani i lou gasegase 

ma e aoga le talanoa ise tagata e 

malamalama lelei ile nei gasegase ina ia 

mafai ai ona suia lau vaai ile nei ma’i ma e 

iloa ai foi auala e mafai ai ona pulea. O 

nisi tagata e le malosi tele o latou 

depression e lava lava i latou ile faatino o 

faatalanoaga ma e lē mana’omia ai ni 

vailaau. O tagata e tuga tele o latou 

depression e ono aoga iai vailaau. Ole tele 

o tagata e aoga ai le tuufaatasi o 

togafitiga, e pei o vailaau (e vave ai ona 

maua se to’a) ma faatalatalanoaga (e 

a’oaia nisi o auala e faasaga atu ai i 

faafitauli ma popolega ole olaga).   

Ia tu’u pea i ou manatu togafitiga ma fofo 

mai lou atunuu / faaletapuaiga, e pei ole 

ola tatalo, poo nisi lava fofō faaleaganuu e 

faatino faatasi ma togafitiga e ala i vailaau 

ma faatalatalanoaga. 

Depression ma lau Aganuu

Afai e iai se auala faaSamoa e maua ai se 

malamalamaaga ile depression e ese mai 

faamatalaga o tuuina atu ile pepa lenei o 

faamatalaga, faamolemole ta’u ane i lau 

fomai, teine tausi soifua, poo lē o loo vaaia 

lau mataupu faalesoifua maloloina ina ia 

matou iloa ai poo le a le mafuaaga o lou 

gasegase, a’o ai foi ni taulasea Samoa o loo 

tou mau faatasi ile atunuu nei, atoa ai ma 

ni togafitiga faaSamoa / faaletapuaiga o loo 

iai. 

A manaomia se faaliliu upu e te fesootai 

manino atu ai ile fomai ona e talosaga lea i 

lē o loo vaaia lau mataupu faalesoifua 

maloloina ina ai aumai se faaliliu upu e 

aunoa mase totogi ete faaaogina. 

Mo nisi faamatalaga e uiga ile depression, 

faafesootai se vaega o soifua maloloina  ole 

mafaufau o latalata ane ia te oe, pe valaau 

sa’o i lē o loo vaaia au mataupu faalesoifua 

maloloina.  


